
65. sal.
Salmai girje.



ja illolaš dorvoin, 2–9, gutte ædnam arvin gastadedin adda
buristsivneduvvum šaddoid buokaidi avvon ja illon, 10–14.

1 Lavllomoapatægjai; David salma; lavla.

2 Du, min Ibmelæmek, guttek olbmuk jaskadvuođa
sist[1] Sionest, ja dunji mafsek olbmuk loppadusaidæsek. Esaias 30, 15. sal. 62, 2; 61, 9; 66, 13.


3 Don, gutte rokkusid gulak, du ouddi boatta buok
oaǯǯe.

4 Muo suddok læk munji appar lossad; min værredaǥok
daid andagassi don luoitak. 
Sal. 38, 5; 40, 13.


5 Audogas son, gæn don valjik ja luoitak lakka
bæssat, atte du ouddašiljoin son assa; galletet aiggop
ječaidæmek du viesod buriguim, dain basin du tempal sist. 
Sal. 27, 4; 36, 9; 84, 5.


6 Suorgatusaiguim gulak don min rokkus vanhurskesvuođa
sist, min besstujume Ibmel, bataramsagje buok
ædnam ravdaidi ja appai, mi gukken læ. 
2 Sam. 7, 23.


7 Varid son nanne famoines, væǥalašvuođain boakkanastujuvvum.

8 Avi maraidæme son jaskodatta, dai baroi maraidæme
ja olbmui slama. 
Sal. 46, 3. 4.


9 Ja guđek ravdain assek læk, du mærkainad ballek;
don avvodattak sin, guđek dast assek, gost iđđed
ja ækked ouddan manna.

10 Don oappaladdak ædnam ja valjogasvuođa dasa
addak, don daǥak dam sagga riggesen, Ibmel jokka dievva
læ čacin; sin[2] jafoid don rakadak, dastgo dam varas
don rakadak dam. 
5 Mosesg. 11, 11.


11 Dam cekkid don gastadak, dam bældoid don
vuolledak; arvveovtiguim dimesen don daǥak dam, buristsivnedak
dam šaddoid. 
Sal. 104, 13.


12 Du buristsivnadusad jaǥe don kruonok, ja du
luodak vuojain goikkuk. 
5 Mosesg. 11, 12.


13 Mæce guottomædnamak goikkuk ja avoin birrastattujuvvujek
dievak. 
Job 28, 25–27.





	↑ dat læ: jaskis dorvost du ala.

	↑ olbmui.

